
1. UVOD 
Javne rasprave, istraživanja, apeli i političke odluke neminovno nas dovode do regulacije ekoloških 
dobara. Ta, prvenstveno ekonomska, stimulacija u cilju regulacija okoliša sve više nadilazi moralne 
pritiske kojima se ne osporava zamjetna moć djelovanja ekološke svijesti, mada su moć sistemskih 
informacija od strane zagađivača i vladinih institucija te uloga tehnologijskih promjena u sadašnjoj i 
budućoj kontroli zagađivanja nezamjenjivi. Međutim, s motrišta funkcioniranja lokalne, nacionalne i 
globalne ekonomije naglašava se nužnost rafiniranja regulacijskih mehanizama, kako bi bili pouzdani 
oslonac održivom razvoju sa što manje ograničenja slobodnoj trgovini (minimalizacija trgovinskih 
restrikcija) ili pak izazivanja drugih pogubnih posljedica (kao što je nestašica dobara u zadovoljavanju 
ljudskih potreba). Očito je veliki izazov u traženju optimuma između dvije krajnosti: između pretjeranog 
zagađivanja okoliša zbog nerazvijenih institucija ekološke regulacije u proizvodnji ekonomskih dobara (s 
jedne strane) i korištenja ekološke regulacije kao barijera u slobodnoj trgovini (s druge strane). Primjeri 
jedne i druge opcije u današnjem su svijetu na djelu. Pokriće troškova u održavanju zdravog okoliša u 
cijenama tržišnih dobara i usluga je vrlo složen (težak) politički problem. Nasuprot sve šireg uočavanja 
problema okoliša i načelnog podržavanja politike održivog razvoja u javnosti se još uvijek preferiraju 
očekivanja da je to obaveza države. Tu nisku spremnost za direktno snošenje troškova održivosti razvoja, 
vlada može postepeno usmjeravati na proizvođače i potrošače (zagađivače) prikladnim politikama 
informacija i cijena, te nezaobilaznim procesom decentralizacije upravljanja i odgovornosti za okoliš. 
2. KRATKI HISTORIJAT EKONOMSKOG RAZVOJA I OKOLIŠA 
Ljudsko stanovništvo i ekonomska aktivnost su ostali prilično stabilni za vrijeme većine zapisane historije. 



Prethodno industrijskoj revoluciji devetnaestog stoljeća, stanovništvo Evrope je polako raslo i standardi 
života su se malo promijenili. Dolazak tržišne ekonomije i brzi tehnološki progres promijenio je ovaj patern 
dramatično. Stanovništva Evrope stupila su u period brzog rasta koji je naveo Britanskog ekonomistu 
Thomasa Malthusa da postavi teoriju da će stanovništvo prerasti zalihe hrane, držeći mase ljudi trajno na 
suštinskom standardu života. 

